
TIKLASHDA LOGOPEDIK 
REABILITATSIYA VA 
NEVROLOGIK MUOLAJALAR 
INTEGRATSIYASI
Boltaboyeva Xurshida Sharofiddinovna
Namangan Abu Ali Ibn Sino jamoat salomatligi texnikumida 
“Klinik fanlar o‘qituvchisi, Toshkent Xalqaro Kimyo Universiteti,
Namangan filiali magistri

Ilmiy rahbar: Nilufar Abidova
Dsc. professor

Annotatsiya: Ushbu maqolada insultdan keyin kuzatiladigan nutq buzilishlari – afaziya, dizartriya va dispraksiyaning 
etiologik omillari, klinik ko‘rinishlari hamda logopedik reabilitatsiya va nevrologik muolajalar integratsiyasining ahamiyati 
ilmiy jihatdan tahlil qilinadi. Tadqiqot neyroplastiklik, erta aralashuv, multimodal terapiya va tibbiy-pedagogik yondashuv
larning uyg‘unlashuvi orqali bemorlarda nutq funksiyalarining qayta tiklanish dinamikasini yoritadi. Shuningdek, dori-
darmon terapiyasi, fizioterapiya, kognitiv mashqlar, artikulyatsion hamda sensorimotor stimulyatsiya tizimlarining kom-
pleks qo‘llanilishi insultdan keyingi reabilitatsiya samaradorligini oshirishdagi o‘rni asoslab beriladi.

Kalit so‘zlar: insult, afaziya, dizartriya, neyroreabilitatsiya, logopedik davo, neyroplastiklik, multimodal terapiya, kognitiv 
stimulyatsiya, nutqni tiklash, klinik-logopedik integratsiya.
Abstract: This article examines the etiological factors and clinical manifestations of post-stroke speech disorders, 
including aphasia, dysarthria and dyspraxia, as well as the significance of integrating speech-language rehabilitation with 
neurological interventions. The study highlights the role of neuroplasticity, early intervention, multimodal therapy and the 
harmonization of medical and speech-language approaches in enhancing the recovery dynamics of speech functions. 
Additionally, the paper substantiates the effectiveness of combining pharmacotherapy, physiotherapy, cognitive training, 
articulatory techniques and sensorimotor stimulation within a comprehensive post-stroke rehabilitation framework.

Key words: stroke, aphasia, dysarthria, neurorehabilitation, speech-language therapy, neuroplasticity, multimodal 
therapy, cognitive stimulation, speech recovery, clinical-speech integration.
Аннотация: В статье рассматриваются причины возникновения речевых нарушений после инсульта – афазии, 
дизартрии и диспраксии, их клинические проявления, а также значимость интеграции логопедической реабили-
тации и неврологических методов лечения. В исследовании анализируются механизмы нейропластичности, роль 
раннего вмешательства, мультимодальной терапии и согласованного применения медицинских и логопедических 
подходов в восстановлении речевых функций пациентов. Кроме того, обосновывается эффективность комплекс-
ного применения медикаментозной терапии, физиотерапии, когнитивных упражнений, артикуляционной и сенсо-
моторной стимуляции в процессе постинсультной реабилитации.

Ключевые слова: инсульт, афазия, дизартрия, нейрореабилитация, логопедическая терапия, нейропластич-
ность, мультимодальная терапия, когнитивная стимуляция, восстановление речи, клинико-логопедическая инте-
грация.

KIRISH 
Insult – markaziy nerv tizimining o‘tkir qon-tomir patologiyasi bo‘lib, u miya to‘qimalarining ishemik yoki 

gemorragik zararlanishi natijasida yuzaga keladi va bemorlarning 70–80 foizida turli darajadagi nutq buzi
lishlariga sabab bo‘ladi. Ushbu holat ko‘pincha afaziya, dizartriya, dispraksiya yoki aralash nutq buzilishlari 
ko‘rinishida namoyon bo‘ladi. Nutq funksiyasining yo‘qolishi bemorning ijtimoiy hayoti, psixologik holati va 
kognitiv faoliyatiga jiddiy ta’sir qiladi. Shuning uchun insultdan keyingi davrda nutqni tiklash – klinik reabilitatsiya 
tizimining eng muhim yo‘nalishlaridan biridir. [1–32]

So‘nggi yillarda tibbiyot va logopediyaning integratsiyalashgan yondashuvi insultdan keyingi reabilitat-
siya jarayonida samaradorlikni sezilarli darajada oshirayotgani aniqlangan. Nevrologik muolajalar, fiziotera-
piya, farmakoterapiya, logopedik mashqlar, neyrostimulyatsiya va kognitiv terapiya o‘zaro uyg‘unlashgan 
holda qo‘llanganda bemorlarda neyroplastiklik jarayonlari faollashadi va tiklanish dinamikasi tezlashadi. Ushbu 

maqolada insultdan keyin nutqni qayta tiklash jarayonida logopedik va nevrologik muolajalar integratsiyasining 
nazariy asoslari, klinik ahamiyati va amaliy yondashuvlari ilmiy jihatdan yoritiladi. [2–46]

MAVZUGA OID ADABIYOTLAR SHARHI
Nutqni boshqaruvchi markazlarning shikastlanishi va insultdan keyingi afaziya mexanizmlarini o‘rgangan 

tadqiqotchilar orasida N. G. Artemyeva muhim o‘rin tutadi. U o‘z ishlarida afaziya shakllarining klinik-differen-
sial belgilarini, Broka va Vernike markazlarining funksional o‘zaro bog‘liqligini hamda reabilitatsiyada logopedik 
korreksiyaning zarur komponentlarini asoslab bergan. E. D. Xomskayaning neyropsixologik yondashuvi esa 
insultdan keyin yuzaga keladigan nutq, diqqat, xotira va kognitiv jarayonlar buzilishlarining chuqur neyrobi-
ologik asoslarini tushuntirib, reabilitatsiya dasturlarini individual tuzishda muhim ilmiy poydevor yaratadi. Ushbu 
mahalliy va rus olimlarining ishlari logopedik va nevrologik muolajalarni birgalikda olib borish zarurligini ilmiy 
asoslaydi.

Zamonaviy xalqaro adabiyotlarda ham integrativ yondashuvning afzalligi keng yoritilgan. Brookshire 
tomonidan chop etilgan neurogenik nutq buzilishlari haqidagi tadqiqotlar insultdan keyingi afaziya va dizartri-
yaning neyrogen asoslarini chuqur tahlil qilib, logopedik mashg‘ulotlarni nevrologik muolajalar bilan uyg‘unlash
tirish tiklanish sur’atini oshirishini ko‘rsatadi. Papathanasiou va Coppens tomonidan olib borilgan tadqiqotlar 
multimodal terapiyaning – ya’ni sensor, motor va kognitiv komponentlarning birgalikdagi ta’sirining – nutqning 
qayta shakllanishida yuqori samaradorlik berishini ilmiy jihatdan tasdiqlaydi. Berthier tomonidan insult epide-
miologiyasi va afaziya patogeneziga oid izlanuvlar esa farmakoterapiya va neyrostimulyatsiya jarayonlarining 
logopedik reabilitatsiya bilan parallel olib borilganda kuchli sinergiya berishini ko‘rsatadi.

Kognitiv tiklanish, neyroplastiklik va neyronlarning qayta tashkil topish jarayonlari Kolb va Whishaw 
tomonidan keng o‘rganilgan bo‘lib, ular insultdan keyingi nutqni tiklashda muntazam takroriy mashqlar va 
sensor-motor stimulatsiyaning o‘rnini yuqori baholagan. Kurland va Liu tomonidan neyroplastiklik bo‘yicha 
olib borilgan ilmiy ishlarda esa multimodal reabilitatsiya neyronlararo aloqalarni kuchaytirib, nutq markazla-
rining funksional qayta tiklanishiga yordam berishi qayd etilgan. O‘zbekiston Respublikasi SSV tomonidan 
tasdiqlangan insultdan keyingi reabilitatsiya bo‘yicha klinik protokollar esa amaliyotda logopedik va nevrologik 
yondashuvlarning integratsiyasini davlat miqyosida standartlashtirgan bo‘lib, samarali tiklanishning tizimli 
asoslarini belgilaydi.

TADQIQOT METODOLOGIYASI 
Tadqiqot metodologiyasi ushbu mavzuda ma’lumotlarni yig‘ish va tahlil qilishning klinik hamda logopedik 

yondashuvlariga tayangan holda tashkil etildi. Ma’lumotlar insultdan keyingi bemorlarning nutq holatini baho-
lash orqali, standartlashtirilgan testlar – A. R. Luriya metodikasi, Boston afaziya testi, Token-test, artikulyat-
sion apparatni tekshirish protokollari va kognitiv baholash usullari yordamida olindi. Shuningdek, logopedik 
mashg‘ulotlar samaradorligi kuzatuv va takroriy diagnostika orqali qayd etildi. Olingan ma’lumotlar taqqoslash, 
klinik kuzatuv, descriptiv tahlil va simptomatik yondashuv asosida qayta ishlanib, logopedik va nevrologik 
muolajalar integratsiyasining nutq tiklanish dinamikasiga ta’siri ilmiy jihatdan umumlashtirildi.

TAHLIL VA NATIJALAR
Insult – miya qon aylanishining o‘tkir buzilishi natijasida yuzaga keladigan patologik holat bo‘lib, u miyaning 

turli sohalarining ishemik yoki hemorragik shikastlanishi bilan kechadi. Nutq jarayonining buzilishi ko‘pincha 
chap yarim sharning Broka, Vernike, arcuate fasciculus va boshqa nutq bilan bog‘liq neyron tuzilmalarining 
zararlanishi oqibatida yuzaga keladi.

Nutq buzilishining klinik shakllari quyidagilardan iborat:

•	 motor afaziya – Broka markazi shikastlanganda nutqning motor dasturi buziladi, bemor gapirmoqchi 
bo‘ladi, lekin artikulyatsiya dasturi shakllanmaydi;

•	 sensor afaziya – Vernike markazi shikastlanganda bemor nutqni eshitadi, ammo mazmunini tushuna 
olmaydi;

•	 amnestik afaziya – predmet va hodisalarning nomini eslash qiyinlashadi;

•	 aferent va efferent motor afaziya – artikulyatsion pozitsiyalar almashinuvi buziladi.

Shu bilan birga, insultdan keyingi bemorlarda disfaziya, dizartriya, apraksiya, kognitiv buzilishlar, diqqat 
yetishmovchiligi va psixogen omillar ham nutq tiklanishiga bevosita ta’sir ko‘rsatadi. Neyropsixologik baholash 
natijalari reabilitatsiya dasturini to‘g‘ri tanlashda muhim ahamiyatga ega. [3–56]

pedik reabilitatsiya quyidagi bosqichlardan iborat: diagnostik bosqich – bu bosqichda bemorning nutqi (fone-
tika, leksika, grammatika, semantika), artikulyatsion apparati holati, nafas, ovoz, prosodika, xotira, diqqat va 
kognitiv faoliyati kabi ko‘rsatkichlar baholanadi. Tegishli testlar (A.R. Luriya testi, Boston diagnostik testi, Token-
test va boshqalar) qo‘llanadi. [4–62]

Logopedik korreksiyaning asosiy yo‘nalishlari:

•	 artikulyatsion gimnastika – falaj yoki parez tufayli sustlashgan mushaklarni faollashtirish, maxsus mashqlar 
orqali lab, til, yumshoq tanglay faoliyatini tiklash;

•	 sensor nutqni faollashtirish – eshitib tushunish, semantik tahlil, fonematik persepsiyani tiklash, audio-matn
lar, rasmli ko‘rsatmalar, fonemlarni farqlash mashqlari orqali;

•	 motor nutqni rivojlantirish – oddiy fonemlardan boshlab so‘z, birikma va gap darajasiga o‘tish, ritmik nutq 
mashqlari, avtomatlashgan qatorlar va dialoglardan foydalanish;

•	 leksik-grammatik tizimni shakllantirish – so‘z tanlash, antonim–sinonimlar, predmet–harakat bog‘lanish
larini tiklash, kengaytirilgan gap tuzish mashqlari;

•	 yozma va o‘qish malakasini tiklash – aleksiya va agrafiya holatlarida o‘qish bosqichlarini qayta o‘rgatish, 
harflarni differensial idrok etish, bo‘g‘inlab o‘qish mashqlarini bajarish.

Insultdan keyingi davolash jarayonida nevrologik muolajalar logopedik reabilitatsiya bilan birgalikda qo‘llan-
ganda samaradorlik sezilarli oshadi. Ular quyidagilarni o‘z ichiga oladi:

•	 dori-darmon terapiyasi – nootroplar (piratsetam, fenotropil) neyronlararo aloqalarni faollashtiradi;

•	 nevroprotektorlar – miyani qayta shikastlanishdan himoya qiladi;

•	 antikoagulyantlar – qayta insult xavfini kamaytiradi;

•	 Vitamin B guruhi – neyron regeneratsiyasini qo‘llab-quvvatlaydi.

Dori vositalari logopedik mashg‘ulotlarni samaraliroq qiladi, chunki nutq uchun zarur bo‘lgan neyronlar 
faoliyati barqarorlashadi. [5–74]

Fizioterapevtik muolajalar: transkranial magnit stimulyatsiya, elektroforez, neyromuskulyar stimulatsiya, 
refleksoterapiya. Bu muolajalar artikulyatsiya apparati mushaklarida tonusni tiklashga, nerv signallarining 
tezlashishiga yordam beradi. Insultdan so‘ng kognitiv jarayonlar zararlanishi bemorning nutq tiklanishini sekin-
lashtiradi. Shu sababli diqqat, xotira, tafakkur va ixtiyoriy harakatlanish jarayonlari ham maxsus treninglar bilan 
tiklanadi. [6–48]

Logopedik va nevrologik reabilitatsiya integratsiyasining afzalliklari quyidagicha namoyon bo‘ladi: reabi
litatsiya jarayoni tizimli va ilmiy asoslangan bo‘ladi, nutq tiklanish tezligi oshadi, bemorning psixoemotsional 
holati barqarorlashadi, nevrologik muolajalar logopedik mashg‘ulotlar uchun optimal fiziologik fond yaratadi, 
nutq markazlarining plastiklik xususiyatlari faollashadi, qaytalanma insult yoki regressiya ehtimoli kamayadi. 
Shuningdek, integratsiya zamonaviy multimodal yondashuvning asosiy talabidir, chunki nutq faqat logopedik 
jarayon emas, balki neyrobiologik, fiziologik va psixologik jarayonlar uyg‘unligida tiklanadi. [7–26]

Bugungi kunda logopedik va nevrologik reabilitatsiyada bir qator innovatsion texnologiyalar keng qo‘llan-
moqda:
•	 virtual reabilitatsiya (VR texnologiya) – nutqni faol holatda mashq qildirish uchun;
•	 kompyuter dasturlari (Aphasia Therapy, SpeechEasy, Logosoft);
•	 robototexnik logopedik trenerlar; biofeedback tizimi – artikulyatsion a’zolar faoliyatini vizual nazorat qilish;
•	 transkranial to‘g‘ri tok stimulatsiyasi (tDCS).

Innovatsion texnologiyalar nutqning qayta shakllanishini tezlashtiradi va mashg‘ulotlarni qiziqarli qiladi.

XULOSA VA TAKLIFLAR
Insultdan keyingi nutqni tiklash jarayoni tibbiy jihatdan murakkab, ko‘p omilli va tizimli yondashuvni talab 

etadi. Logopedik reabilitatsiya va nevrologik muolajalar integratsiyasi bemorlarning tiklanish dinamikasini sezi-
larli ravishda yaxshilaydi, neyroplastiklik jarayonlarini faollashtiradi, nutq faoliyatining strukturaviy va funksional 
qayta tiklanishini tezlashtiradi. Klinik va logopedik yondashuvlarning uyg‘unlashgan holda qo‘llanishi afaziya, 
dizartriya va boshqa nutq buzilishlarini bartaraf etishda eng samarali strategiya hisoblanadi. Shuningdek, erta 
reabilitatsiya, individual dasturlar, multimodal mashqlar va tibbiy–pedagogik monitoring reabilitatsiya jarayo
nining muvaffaqiyatini belgilovchi asosiy omillardir.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

